) Peadidilan

PERNYATAAN POLISI KONFLIK KEPENTINGAN
PERBADANAN TABUNG PENDIDIKAN TINGGI NASIONAL

Perbadanan Tabung Pendidikan Tinggi Nasional (PTPTN) komited untuk menerapkan
dan memperkukuh integriti, akauntabiliti, profesionalisme dan tadbir urus yang baik
dalam setiap urusan rasmi serta memastikan sebarang konflik kepentingan diurus
secara telus, adil dan berintegriti.

Selaras dengan komitmen tersebut, semua warga PTPTN hendaklah:

(a) Mengelakkan sebarang kepentingan peribadi atau kewangan dengan pihak ketiga
yang telah atau sedang berurusan dengan PTPTN yang boleh menimbulkan konflik
kepentingan.

(b) Tidak menggunakan jawatan atau kedudukan rasmi untuk memperoleh apa-apa
faedah atau kepentingan bagi diri sendiri, saudara atau sekutu dalam apa-apa
urusan atau keputusan rasmi PTPTN.

(c) Tidak menyalurkan apa-apa maklumat terperingkat berkaitan PTPTN yang boleh
membolehkan pihak ketiga memperoleh faedah atau manfaat dalam urusan rasmi
dengan PTPTN, kecuali sebagaimana yang dibenarkan.

(d) Tidak menjalankan apa-apa transaksi atau urus niaga menggunakan akaun peribadi
dengan pihak ketiga yang mempunyai urusan rasmi dengan PTPTN.

(e) Tidak menerima sagu hati, komisen atau apa-apa faedah dan seumpamanya
daripada pihak ketiga yang mempunyai urusan rasmi dengan PTPTN.

(f) Tidak menggunakan kedudukan atau jawatan untuk mempengaruhi pengambilan,
- penugasan kerja, penilaian atau kemajuan kerjaya saudara dan/atau sekutu di
PTPTN.

(g) Mengisytiharkan dengan segera sebarang konflik kepentingan sebenar atau
berpotensi dalam urusan rasmi atau proses kerja serta menarik diri daripada proses
pertimbangan, keputusan atau mesyuarat yang berkaitan.

(h) Bertindak secara objektif, berintegriti dan bebas dalam melaksanakan
tanggungjawab serta tidak berusaha mempengaruhi apa-apa keputusan apabila
mempunyai kepentingan dalam perkara berkenaan.

() Mematuhi Polisi Konflik Kepentingan PTPTN dan memahami bahawa kegagalan
mengisytiharkan atau mengurus konflik kepentingan dengan sewajarnya
merupakan suatu ketidakpatuhan terhad [si dan boleh dikenakan tindakan
sewajarnya.

